Na osnovu člana 16. Zakona o Vladi Unsko-sanskog kantona („Službeni glasnik Unsko-sanskog kantona“, broj: 05/08), člana 42. Zakona o izvršenju budžeta Unsko-sanskog kantona  za 2021. godinu („Službeni glasnik Unsko-sanskog kantona “, broj: 10/21), člana 7. stav (6)  Zakona o novčanim podrškama u primarnoj poljoprivrednoj proizvodnji na Unsko-sanskom kantonu („Službeni glasnik Unsko-sanskog kantona“, broj:07/08 i 4/12), poglavlja III,član 4.stav (2) Odluke o vrsti, osnovnim kriterijima i načinu ostvarivanja novčanih podrški u primarnoj poljoprivrednoj proizvodnji iz Budžeta Unsko-sanskog kantona za 2021. godinu, („Službeni glasnik Unsko-sanskog kantona“ broj:12/21), na prijedlog Ministarstva poljoprivrede, vodoprivrede i šumarstva, Vlada Unsko- sanskog kantona na  sjednici održanoj dana                   2021.godine donosi: 
                                                              O D L U K U
o izmjenama i dopunama Odluke o vrsti,osnovnim kriterijima i načinu ostvarivanja novčanih podrškiu primarnoj poljoprivrednoj proizvodnji iz Budžeta Unsko-sanskog kantona za 2021. godinu  

Član 1.
Ovom Odlukom vrše se izmjene i dopune Odluke o vrsti, osnovnim kriterijima i načinu ostvarivanja novčanih podrški u primarnoj poljoprivrednoj proizvodnji iz Budžeta Unsko-sanskog kantona za 2021. godinu („Službeni glasnik Unsko-sanskog kantona“, broj:12/21), u daljem tekstu:,,Odluka“.
Član 2.           
U članu 2. stav (1) Odluke,  u tabelarnom pregledu šifra A-2  “Uzgoj rasplodnih junica“ se mijenja i glasi:,,Sufinansiranje ishrane, vještačkog osjemenjavanja i veterinarsko-zdravstvenih usluga rasplodnog ženskog podmlatka goveda.“

                                                                    Član 3.
U članu 4. Posebni kriteriji, stav (2) Odluke, mijenja se i glasi:

„Novčanu podršku za sufinansiranje ishrane, vještačkog osjemenjavanja i veterinarsko -zdravstvenih usluga rasplodnog ženskog podmlatka goveda (A-2) ostvaruju registrovani uzgajivači čiji je rasplodni podmladak registrovan u Uzgojno-selekcijskoj službi Unsko-sanskog kantona, (u daljem tekstu:,,Uzgojno-selekcijska služba“) i obilježen  u skladu sa Pravilnikom o obilježavanju životinja i šemi kontrole kretanja životinja (Službeni glasnik BiH, broj: 28/03), a isti mogu koristiti za vlastiti uzgoj ili prodaju:
a. pravna lica i obrti da u vlastitom stadu uzgoje jedno grlo rasplodnog ženskog podmlatka u toku 2021.godine ne starije od 24 mjeseca. Za uzgojena dva i više grla, zahtjevi se putem općinske službe za poljoprivredu i Ministarstva usmjeravaju na federalne poticaje. 

b. pravna lica i obrti da od kupljene ženske teladi uzgoje najmanje jedno rasplodno žensko grlo goveda u toku 2021. godine ne starije od 24 mjeseca. Starost ženske teladi prilikom kupovine ne može biti veća od 3 mjeseca.

c. fizička lica da od teladi iz vlastitog stada ili kupljene ženske teladi uzgoje najmanje jedno rasplodno žensko grlo goveda ne starije od 24 mjeseca“.
                                                        Član 4.

Za realizaciju ove Odluke zadužuje se Ministarstvo poljoprivrede, vodoprivrede i šumarstva i Ministarstvo finansija-Trezor,  svako u okviru svojih nadležnosti..                                                     

                                                         Član 5.
Odluka stupa na snagu danom donošenja i objavit će se u „Službenom glasniku Unsko-sanskog kantona“.

